
Delegert - Dispensasjon - Røssjøen NR - Storlægeret LVO - Preparering av 
hundeløypa Lenningen-Svarthamar 2021-2024 - Lenningen fjellstue 

 
Vedtak  
 
Langsua nasjonalparkstyre gir Lenningen fjellstue løyve til preparering med snøskuter etter 
behov av hundeløypa Lenningen-Svarthamar gjennom Røssjøen NR ut sesongene 2021-2024, i 
tråd med retningslinjene i forvaltningsplan for Langsua 2019-2029. Løyvet er gitt med heimel i 
verneforskrifta for Røssjøen NR § 7v og Storlægeret LVO § 3 pkt. 6.3m. 
 
Fylgjande vilkår gjeld: 
 Løyvet gjeld sesongene 2021-2024, fram t.o.m. 10. april. 
 Køyring skal haldast på eit minimumog er tillatt kun når det føreligg eit klart behov, som etter 

snøfall. 
 Køyring skal berre skje på godt snødekt mark, og ferdsla skal gå føre seg utan skader på 

vegetasjon og unødig forstyrring av dyrelivet og anna friluftsliv. 
 Løypa skal ryddast godt for søppel, merker, hundesokkar og anna avfall ved siste gjennomkøyring 

for sesongen. 
 Det skal førast køyrebok for kvar tur og sendast inn rapport over køyring på ein av fylgjande to 

måtar: 
o Manuell køyrebok: Dato og klokkeslett ved start, samt formål/oppdragstakar og 

løypestrekning skal skrivast inn ved start. Statens naturoppsyn v/ Kjølv Falklev skal 
varslast (951 65 085) før kvar tur. Både køyreboka og dette løyvet skal takast med under 
køyring og synast til ansvarleg oppsyn på forlangande. Rapport (avskrift av køyreboka) 
skal årleg sendast til Langsua nasjonalparkstyre ved sesongens slutt og seinast 1. juni. 

o Digital køyrebok: Mobilappen «Ferdast» nyttast https://www.ferdast.no/ . Legg inn løyver 
og opplysningar om køyretøy før køyring og framvis ved eventuell kontroll. Registrer «ny 
tur» og velg køyretøy og løyve før kvar tur og trykk «start». Trykk «avslutt» når køyringa 
er ferdig og turen rapporterast automatisk. Melding om køyring og innsending av samla 
rapport i etterkant er dermed ikkje naudsynt. 

 Naudsynte løyve frå kommunane Etnedal og Nord-Aurdal, samt grunneigar skal vere i hende før 
køyringa kan starte. 

 Dersom vilkåra for dispensasjonen ikkje haldast, kan den trekkast tilbake av nasjonalparkstyret, 
eller/og føre til at den ikkje vert fornya i neste runde. SNO fører kontroll med at vedtaket fylgjes. 

 

https://www.ferdast.no/

Klage 
Vedtaket kan klages inn for Miljødirektoratet av parter i saken eller andre som har rettslig 
klageinteresse med en frist på 3 uker, jf. forvaltningslova § 28. En eventuell klage skal rettes til 
Miljødirektoratet, men sendes til Langsua nasjonalparkstyre. 
 
 
Søknad og saksopplysningar 
Lenningen Fjellstue v/Syver Thon søker om løyve etter verneforskrifta for Røssjøen naturreservat 
(NR) og Storlægeret landskapsvernområde (LVO) til preparering av hundeløypa mellom Lenningen 
fjellstue og Svarthammar. Traseen prepareres med snøscooter og slodd.  
 
Han skriver: «Preparering vil skje i samarbeid med Valdres trekkhundklubb, og vi vil preparere traseen 
etter de retningslinjer og vilkår som gjelder.  
 
Vi har gjester som benytter denne muligheten til turskiløping fra hytte til hytte (DNT), og vi har nær 
kontakt med hundesportmiljøet både nasjonalt og internasjonalt. En enkel preparert løype gir oss 
muligheter mot hundekjøringsmiljøet, og vi kan avhjelpe det lokale miljøet med preparering. Det er 
avgjørende for vår næring at vi kan supplere etter våre behov og ikke være avhengig av andre.» 
 
 
 
 

 
 
 
Verneforskrift og verneformål 
Langsua nasjonalpark med tilliggjande verneområde vart vedtatt oppretta gjennom verneplan for 
Langsua av Kongen i statsråd 11. mars 2011. Langsua nasjonalparkstyre har forvaltningsmynde 
for alle verneområda med unntak av Hynna naturreservat. Fylkesmannen i Oppland er framleis 
forvaltningsmynde for Hynna, fordi det er eit Ramsar-område med internasjonal vernestatus. 

Figur 1 Hundeløype Lenningen-Svarthamar (orange stiplet linje)

Føremålet med Røssjøen NR er å ta vare på eit spesielt myr- og våtmarksområde og eit svært viktig 
leveområde for sjeldne og sårbare plante- og fuglearter. Vidare er føremålet å ta vare på eit område 
med særleg verdi for biologisk mangfald i form av naturtypar, økosystem, plante- og dyrearter og 
naturlege økologiske prosessar. Naturreservata er også viktige som vitskaplege og pedagogiske 
referanseområder (jf. verneforskrifta § 1). 
 
Føremålet med Storlægeret LVO er å ta vare på eit natur- og kulturlandskap med økologisk verdi, 
kulturell verdi, opplevingsverdi og som er identitetsskapande. Videre er føremålet å ta vare på og 
oppretthalde eit naturområde med rikt dyre- og planteliv som pregar landskapet, eit eigenarta ope og 
vakkert natur- kulturlandskap der seter-/stølslandskapet med beitebruk, seter-/stølsbygningar og 
seter-/stølsvollar, kulturminne, samt skog og anna vegetasjon, utgjer ein vesentleg del av landskapet 
sin eigenart. Samt ta vare på naturmangfald som pregar landskapet, medrekna naturtypar som 
naturbeitemark, slåttemark, myr, ferskvatn/våtmark, og arter knytt til disse, og ta vare på 
vassdragsnatur og landskapsformer med kvartærgeologiske førekomst (jf. verneforskrifta § 1). 
 
Motorferdsel til lands og til vanns og i lufta under 300 m frå bakken er forbode (jf. verneforskrifta for 
NR § 5a, og LVO § 3 pkt. 6.1. Nasjonalparkstyret kan likevel gi løyve til motorferdsle for bruk av 
snøskuter eller prepareringsmaskin for preparering av hundeløype, jf. NR § 7v og LVO § 3 pkt. 6.3m.  
 
Vurdering 
Søknaden er vurdert i samsvar med: 
 Forskrift om vern av Røssjøen NR 
 Forskrift om vern av Storlægeret LVO 
 Lov om forvaltning av naturens mangfold (naturmangfaldlova/nml.) (LOV-2009-06-19-100) 

 
Den omsøkte løypa er godkjent som trekkhundløype i forvaltningsplanen for Langsua, og har vært 
brukt i en årrekke både til trening og løp. Løypa og motorferdsle for vedlikehald av løypa er i samband 
med det nøye vurdert med omsyn til verneføremålet og verneverdiane, jf. nml. §§ 8-12, og kommer 
ikkje i nemneverdig konflikt med verneføremål eller verneverdiar så sant ein fylgjer dei gitte vilkåra. Eit 
av vilkåra er at ein ikkje køyrer opp løypa etter 10. april av omsyn til fuglelivet. 
 
Det er Valdres trekkhundklubb som til nå har hatt einerådande løyve til å køyre opp løypa for trening 
etter snøfall, og det har vore nasjonalparkstyret si policy at berre ein aktør av gangen har ansvaret for 
slik preparering for kvar løypedel. Samstundes er det ikkje noko til hinder i vernereglane for at fleire 
aktørar kan samhandle slik at fleire kan køyre opp løypa når det er eit behov for det. For den aktuelle 
løypestrekningen mellom Svarthamar og Lenningen, så er Lenningen fjellstue nærast når behovet 
oppstår, og det er difor praktisk at dei også har løyve til å køyre opp løypa i tillegg til Valdres trekk-
hundklubb. Ein føresett at dei einast om køyring slik at det ikkje skjer dobbelt opp. 
 
År om anna kan det ved starten av vinteren vera overvatn og usikker is på myrene i naturreservatet. 
Ein tillet då at løypa i staden vert lagt parallelt «på land» gjennom Storlægeret LVO 
 
 
Med helsing 
 
Ulf Ullring 
nasjonalparkforvaltar 

Etter våre rutinar er dette brevet godkjent og sendt utan underskrift 
 
 
 
 
Kopi til: 
Statsforvalteren i Innlandet Postboks 987 2604 LILLEHAMMER 
Statens naturoppsyn v/ Kjølv Falklev    
Nord-Aurdal kommune Postboks 143 2901 FAGERNES 
Skrautvål utmarkslag    
Etnedal kommune Kyrkjevegen 10, Bruflat 2890 ETNEDAL 

 
 
 
 


